
LĀNA‘I  FACT: 
No mariribukan ti operasyon ti 

puerto, mabalin a maudi ti 
panagsubli dagiti kargamento. 

Agplano nga adda umdas a 
taraon, danum, agas ken nasken 
a suplay para iti di kumurang a 

14 nga aldaw.

GIYA TI PANAGSAGANA PARA TI BAGYO



APAY NGA AGSAGANA ITAN?
Dagiti eksperto ket mangipadpadto ti aktibo a panawen ti bagyo idiay Pacipiko. Ditoy Lāna'i, ti nasapa a 
panagsagana ket nangruna unay. No ti makadadael a bagyo ket mangapektar ti operasyon ti puerto, 
dakkel iti posibilidad na nga maitantan iti isasangpet ti barge wenno balsa nga agisangsangpet iti 
suplay ditoy isla iti atiddog a panawen. Tunggal sangakabbalayan ket nasken a nakasagana nga 
agbalin a self-sufficient wenno makawayas iti di kumurang a 14 nga aldaw.

🛒   SAPULEN IDIAY ISLA
Kiniddawmi iti Richard's Market nga mangted ti sumagmamano a suhestiyon 
para iti hurricane preparedness kit. Agurnong itan tapno maliklikan ti 
panagapura iti maudi a minuto!

MEDICAL KEN BABY SUPPLIES
Saan nga lipatan dagiti reseta, first aid, sanitary ken baby supplies

• Baby Supplies: Diapers, wipes ken formula.
• First Aid/Medicine
• Medical: 14-nga-aldaw a suplay dagiti reseta, first aid kit 

ken over-the-counter nga agas a pagpaksiat wenno 
pagikkat ti ut-ot ken sakit.

• Sanitary: Hand sanitizer, disinfecting wipes, sabon ken face 
masks.

 KASAPULAN DAGITI  AYUP
Dagiti ayup ket nasken met a nakasagana — agurnong ti taraon, danum ken dadduma pay a 
nasken para kadagiti ayup.

• Taraon/Danum: 14-nga-aldaw a suplay para kadagiti amin nga ayup.
• Seguridad: Galot wenno tali para kadagiti ayup, kulungan ken karta ti 

pakabigbigan wenno pagilasinan.
• Rekords: Rekord ti bakuna ken litrato ti ayup.

TARAON KEN DANUM
Isaganam ti 14-nga-aldaw a suplaymo iti binotelya a danum, de-lata a taraon, bagas, palaman ken 
dadduma pay nga nakasaganan nga taraon.

• Danum: Di kumurang a maysa a gallon kada tao kada aldaw para iti 14 nga 
aldaw. Para iti sangakabbalayan a dua, kayatna a sawen ket di kumurang a 28 
gallons.

• Gumatang ti B INotelya a danum wenno punuen dagiti food-grade a 
pagidulinan ti danum.

• Makan/Taraon: Taraon wenno makan nga saan a nalaka nga mabangles 
wenno maperdi, taraon wenno makan a nakasaganan ken manwal wenno 
mano-mano nga abrelata.

• Panagluto: Posporo, lighter wenno uging para iti panagluto iti 
ruar no awan ti kuryente.



🏠  ISIGURADO TI  BALAYMO
Sakbay a sumangpet ti bagyo, aramiden dagitoy a babassit a banag a panagsagana tapno masalakniban ti 
sanikuam

• Pakniam ti aglawlaw: Ipakni wenno idulin dagiti nalukay nga banag, alikamen iti 
balay ken mulmula nga nakamasitera.

• Imanehar dagiti kayo: Purasan wenno arbasan dagiti nakapuy a sanga ken kaykayo 
nga asideg iti balaymo.

• Salakniban dagiti ridaw ken tawa: Kaluban wenno tablaan dagiti amin a tawa ken 
sarming a ridaw; Isingit ken igalot dagiti sliding doors iti ngato.

• Gamit: Idulin ti tangke iti gas nga natalged ken ikkaten ti saksakan dagiti appliances a 
• saan nga us-usaren.
• Danum: Punuen ti daram ken batya wenno paglabaam iti danum para kadagiti 

sanitary a kasapulan wenno kasapulan para iti kasilya.

�‍ PLANO TI  PAMILYA NO ADDA EMERHENSIA

• Komunikasion: Isurat dagiti kangrunaan wenno nasisita nga numero ti telepono iti 
papel no awan ti internet.

• Pagkikitaan: Ammuen no sadino ti pagtitiponan wenno pagkikitaan ti pamilyam no 
agsinakayo.

• Insurans: Repaswem wenno sukimatem dagiti insurans mo ken idulin dagiti 
dokumento iti natalged ken saan nga mastrek iti danum a pagidulinan.

• Panagliklik/Panagalis: No saanmo a kabaelan ti agtalinaed iti balay, ti nadesignar 
nga island evacuation shelter ket Lāna'i High & Elementary School Gym.

NAPATEG A KASAPULAN ITI  EMERHENSIA

• Silaw/Impormasyon: Flashlights, ekstra a baterya, 

ken de baterya nga radyo.

• Panagkarga ti baterya: Mabitbit nga pagkarga iti 

baterya wenno enerhiya nga aggapo iti init para 

kadagiti cellphone.

• Pagkargaan iti yelo ken yelo.

• Lighter wenno posporo.

• Kuarta iti babassit a gatad.

• Banag nga saan mastrek ti danum a pagidulinan 

para kadagiti nangruna a dokumento.



A G S A G A N A  I T A N
tapno kabaelantayo a saganaen ti bagyo
a sangsangkamaysa.

📢  AGTALINAED NGA NAKAAMMO & NAKAKONEKTAR

• Agsubaybay kadagiti baro a pakaammo manipud kadagiti lokal nga opisyales a 

mangimanehar iti emerhensia.

• Agsubaybay kadagiti mapagtalkan a paggapwan iti damag paniempo ken pakdaar dagiti 

emerhensia. 

• Agsubaybay iti Lanai96763 — community website ken Facebook para iti impormasyon ken 

baro a pakaammo.

ADDITIONAL RESOURCES:

• NOAA Preparedness

• Hawai‘i Department of Health

• Hawaiian Electric Emergency Preparedness Quick Tips & Checklist

• Hawaiian Electric Emergency Preparedness Handbook

• Hawai‘i CARES 988: 24/7 mental health and crisis support.

Hawai‘i CARES 988: 24/7 mental health and crisis support.

